
Кіріспе

Қазіргі таңда сотқа дейінгі тергеп-тексеру 
барысында азаматтардың құқықтарын жоға-
ры деңгейде қамтамасыз ету мақсатында, 
Елбасының «Қазақстан Жаңа нақты ахуалда: 
іс-қимыл уақыты» атты жолдауында, еліміздің 
құқық қорғау жүйесінде полиция, прокурату-
ра және сот арасында өкілеттіктерді бөле оты-
рып, үш буынды модельді енгізуді тапсырды.

Қазақстанда құқық қорғау және қадағалау 
органдарының полиция, прокуратура және 
сот арасында өкілеттіктерін нақты бөле оты-
рып, қылмыстық процестің үш буынды мо-
деліне көшкеніне бір жыл да болған жоқ.

Мұндай жүйе әлемнің көптеген дамыған 
елдерінде қолданылады, ол полиция қыл-

 Қазақстан Республикасында сотқа дейінгі тергеудің үш 
буынды модельдің жүзеге асуыруы

Аннотация. Мақалада сотқа дейінгі тергеудің жаңа ҚР ҚПК-нің талаптарына сай аза-
маттардың құқықтар мен бостандықтарын тергеу барысында қорғаудағы рөлі қара-
стырылған.
Азаматтардың құқықтарын, арнайы құқықтық реттеу қажеттілігі негізделеді. Ав-
тор ғалымдардың ұстанымдарын, Қазақстан мен шет мемлекеттердің сот практи-
касы мен заңнамасын қарастырып, құқықтық заңнаманың кемшіліктері мен қай-
шылықтарын анықтайды.
Жаңа заңнама талаптарына сай, пилоттық бағдарлама бойынша үш буынды моделіне 
көшу, елімізде көптеген азаматтардың құқықтарын қорғайтынын, тергеу барысында 
қылмысқа қатысы жоқ адамдардың жауаптылыққа тартылуы практика жүзінде азай-
уына септігін тигізетінін ашып көрсеткен. 
Қазақстан заңнамасын талдау нәтижесінде, автор құқықтық режим мен жаңа қа-
былданған Қылмыстық процесстік кодекс, Еліміздің азаматтарына әлде-қайда тиімді 
екенін, бұл өзгерістің  қажеттілігі туралы қорытындыға келді.
Түйін сөздер: пилоттық жоба, үш буынды модель, заң, тергеу, сот, полиция, прокура-
тура, құқықтық статистика, реформа, қылмыстық қудалау.

мыстарын, қатысы бар адамдарды анықтап, 
дәлелдер жинайтын тәртіпті қамтамасыз 
етеді. 

Қылмыстық процестің маңызды міндет-
тері «қылмыстарды жылдам және толық ашу, 
оларды жасаған адамдарды әшкерелеу және 
қылмыстық жауаптылыққа тарту, әділ сот 
талқылауы және қылмыстық заңды дұрыс 
қолдану» болып табылады.

 Осы міндеттерге қол жеткізу үшін мемле-
кет қылмыстық іс жүргізу қызметінің нақты 
субъектілеріне қылмыстық қудалау сияқты 
функция береді. 

Осыған байланысты «қылмыстық қудалау» 
ұғымының мазмұнын, оны жүзеге асыратын 
субъектілер тобын, оны іске асыру бастала-
тын сәтті, сондай-ақ іс жүргізу теориясы үшін 

де, осы қызметті жүзеге асыратын органдар 
үшін де маңызды болып табылатын басқа да 
мәселелерді ашу маңызды болып табылады. 
Қаралатын проблеманың, оларда қамтылған 
нормалар қылмыстық қудалаудың неғұр-
лым маңызды мәселелерін регламенттейді 
жеке, жеке-жариялы және жариялы айыптау 
істерінің тізбесі берілген; оларды қозғаудың 
және олар бойынша іс жүргізудің ерекшелік-
тері көзделген.

Зерттеу әдістері

Осы мақаланы дайындау барысында тал-
дау және синтез, индукция және дедукция 
әдістері, ұқсастық, құқықтық модельдеу әді-
стері, формальды-заңдық және салыстырма-
лы-құқықтық әдістер қолданылды.

Талқылау

Заң шығарушы қылмыстық қудалауды 
қылмыстық заңмен тыйым салынған іс-әре-
кетті және оны жасаған адамды, соңғысының 
қылмыс жасаудағы кінәлілігін анықтау мақ-
сатында, сондай-ақ мұндай адамға жаза не-
месе өзге де қылмыстық-құқықтық ықпал ету 
шараларын қолдануды қамтамасыз ету үшін 
айыптаушы тарап жүзеге асыратын процестік 
қызмет ретінде айқындайды. 

Қазақстан Республикасының Негізгі заңын-
да өз көрінісін тапқан, оны қорғау мемлекет-
тің маңызды міндеті болып табылатын, адам-
ның денсаулығы жеке адамның аса маңызды 
игіліктерінің бірі болып табылады. 

Қылмыстық процестің нысандары қылмы-
стық іс бір сатыдан екінші сатыға алға жыл-
житындай етіп ұйымдастырылған. Әрбір 
келесі кезеңде, алдыңғы кезеңде қол жеткізіл-
ген нәтиженің сенімділігі мен заңдылығын 
тексеру жүзеге асырылады. Қылмыстық про-
цестің кезеңдер жүйесі шындыққа жетудің 
кепілі, тергеу және сот қателіктерін анықтау 
және түзету құралы болып табылады. Со-
нымен қатар, қылмыстық процестің сатылық 
түріндегі нысандары айыпталушының және 
процестің басқа қатысушыларының құқықта-
рының кепілі болып табылады, өйткені бұл 
оларға прокурорға немесе сотқа процестің ал-

дыңғы кезеңдерінде қабылданған шешімдерге 
шағымдануға мүмкіндік береді. Жоғарыда ай-
тылғандардың бәрі адамға қарсы қылмыстар 
бойынша, қылмыстық істерді тергеуде де тән.

Бұл кезеңнің мәні қылмыстық қудалау 
органы өз құзыреті шегінде қылмыстың бел-
гілерін анықтаған әрбір жағдайда, қылмыстық 
іс бойынша іс жүргізуді бастау үшін нақты 
және заңды негіздердің болуын анықтауға 
және тиісті шешім қабылдауға, яғни қыл-
мыстық іс жүргізу қызметін кейіннен тергеу 
үшін бастау қажет пе, жоқ па, соны анықта-
уға міндетті, бұл қылмыстық сот ісін жүргізу 
міндеттерін іске асыруға бағытталған міндетті 
шарттардың бірі болып табылады, яғни қыл-
мыстарды тез анықтау және оларды толық, 
жан-жақты және объективті қарау. Дәл осы 
кезеңде қылмыстық қудалау органдары қыл-
мыстар туралы мәліметтерді алады, қылмы-
стық іс бойынша іс жүргізуді бастау үшін қа-
жетті жағдайлардың болуын белгілейді және 
қылмыстық іс қозғау туралы, оны қозғаудан 
бас тарту туралы не қылмыс туралы арызды 
немесе хабарды тергеулігі бойынша жіберу 
туралы процестік шешім қабылдайды.

Құзыретті органдар қабылдаған тиісті 
шешімнің заңдылығының КЕПІЛІ-олардың 
шеңбері қылмыстық іс жүргізу Заңымен қа-
таң анықталған: анықтау органдары, анықта-
ушы, тергеу бөлімінің бастығы, тергеуші, 
прокурор. Тиісті негіздер болған кезде бұл 
органдар мен лауазымды адамдар өз құзыреті 
шегінде қылмыстық процесте қолданылатын 
жариялылық принципіне орай іс бойынша іс 
жүргізуді бастау туралы шешім қабылдауға 
міндетті. Бұл принципті орындамау, қылмы-
стық іс жүргізу міндеттерін шешуге теріс әсер 
ететін заңды өрескел бұзу болып табылады.

Соңғысы іс бойынша іс жүргізудің жан - 
жақтылығын, толықтығы мен объективтілігін 
қамтамасыз ету, қылмыстың алдын алу және 
т.б. сияқты функциялармен қатар жүзеге асы-
рылады. 

Сондай - ақ, заң авторлары стилистикалық 
және терминологиялық әртүрлілікке ұмты-
ла отырып, заң техникасының негізгі талап-
тарын-сол терминнің белгілі бір құқықтық 
тұжырымдамасына сәйкестігін бұзғанын атап 
өткен жөн. 

«Қылмыстық қудалау» ұғымын және оның 
мазмұнын заңмен анықтаудың анық еместі-
гі олардың процедуралық теорияда әртүрлі 
түсіндірілуіне әкелді. Мысалы, М.Б. Мұқашев 
қылмыстық қудалау «анықтау, алдын ала тер-
геу органдарының және прокурордың қыл-
мысты және оны жасаған адамдарды анықта-
уға, қылмыстық іс қозғауға, дәлелдеу процесін 
жүзеге асыруға, кінәлілерді қылмыстық жау-
аптылыққа тартуға, сотта мемлекеттік айып-
тауды қолдауға, кінәсіз адамдарды ақтауға 
бағытталған барлық іс-әрекеттері»деп есеп-
тейді. Бұл анықтама қате болып көрінеді, өйт-
кені қылмыстық қудалау алдын-ала тергеумен 
анықталады [7]. 

Елбасымыздың үш буынды модельге бай-
ланысты берілген тапсырмасын орындау мақ-
сатында жаңа ҚР ҚПК қабылданып, қазіргі 
таңда сотқа дейінгі тергеп тексеру амалдары 
жаңа деңгейде келесідей жүргізуде.

Прокурор жиналған дәлелдемелерге тәу-
елсіз баға береді, азаматтардың құқықтары 
бұзылмайтынына, адал адамдардың қылмы-
стық процеске қатыспайтынына көз жеткізеді, 
сотта айыптауды қолдайды. Сот тергеу саты-
сында адам құқықтарының сақталуын бақы-
лайды, істі қарайды және шешім шығарады.

Қылмыстық процестің осындай үлгісімен 
сотқа дейінгі тергеп-тексеруді жүзеге асыра-
тын органдардың қызметі трансформацияла-
нады. Біріншіден, бұл заңнаманы жетілдіру, 
екіншіден, сотқа дейінгі тергеп-тексеру тәсіл-
дерін және прокурорлар мен тергеушілердің 
ұйымдастырушылық дағдыларын өзгерту.

Әрине, еліміздің құқық қорғау жүйесін 
мұндай реформалау ойластырылған, сал-
мақты шешімдер мен қадамдарды талап етті. 
Осылайша, бастапқы кезеңде Бас прокуратура 
сотқа дейінгі тергеу органдарымен бірлесіп, 
толыққанды үш буынды модельге кезең-ке-
зеңімен көшуді бастады.

Мемлекет басшысының тапсырмасына сәй-
кес, алдымен қылмыстық қудалау шеңбері-
не тартылған адамдардың конституциялық 
құқықтарын қозғайтын сотқа дейінгі тергеп 
- тексеру органдары қабылдайтын негізгі про-
цестік шешімдерге прокурордың келісуі ен-
гізілді. 

Бас прокуратураның Құқықтық статисти-
ка және арнайы есепке алу жөніндегі коми-
тетімен: «Қылмыстық процесте азаматтардың 
құқықтарын қорғауды күшейту мақсатында 
заңнамаға тиісті өзгерістер енгізілді». 

Бұдан басқа, қысқа мерзімде оператор бо-
лып табылатын «сотқа дейінгі тергеп-тексе-
рудің бірыңғай тізілімі» (СДТБТ) ақпараттық 
жүйесінде, техникалық өзгерістер жүргізу қа-
жет болды.

Комитет бұл міндетті ойдағыдай орындап, 
2020 жылғы 31 желтоқсаннан бастап заңнама-
лық түзетулер күшіне енген күні барлық тер-
геу және прокуратура органдары қылмыстық 
іс бойынша негізгі шешімдерді электрондық 
келісуге көшті.

Нәтижесі

Барлық шешімдерді прокурормен келісу 
қажет: күдіктіні тану, оның әрекетін саралау, 
қылмыстық құқық бұзушылықты саралау, 
сотқа дейінгі тергеу мерзімдерін үзу, тоқтату, 
айыптау актісі. Әйтпесе, олар заңсыз болып 
саналады. Негізгі процедуралық шешімдерді 
үйлестіру жәбірленушінің ғана емес, күдік-
тінің де конституциялық құқықтарын қорға-
уға мүмкіндік береді. Бұл тек бірінші кезең.

Негізгі процедуралық шешімдерді элек-
тронды үйлестірудің артықшылықтарын асы-
ра бағалау қиын. Прокурордың сотқа дейінгі 
тергеу органымен жедел өзара іс-қимылы, 
артық бюрократиялық кідірістерді болдыр-
майды, тергеушілердің уақыты да үнемделеді, 
іспен бірге прокурорға кірудің, кабинеттер-
ге барудың, прокурордың шешімді келісуін 
күтудің қажеті жоқ. Сонымен қатар, бұл тер-
геу органдарының басшылығына және қадаға-
лаушы прокурорға қылмыстық істерді тергеу 
барысын онлайн режимінде бақылауға мүм-
кіндік береді, айла-шарғы жасауды азайтады, 
бұл бұрмалау мүмкіндігін болдырмайды.

Өз кезегінде Комитет құқықтық статисти-
каның дұрыстығын қашықтықтан қадағалау-
ды жүзеге асырады және уәкілетті мемлекеттік 
органдарды, сондай-ақ қылмыстық процеске 
қатысушыларды объективті құқықтық ақпа-
ратпен қамтамасыз етеді.

Б.М. Сматлаев

Қорытынды

Еліміздің мегаполистерінің бірі - Алматы 
прокуратурасында жаңа жүйе іске қосыл-
ды. Мұнда үш буынды модельді енгізу, Адам 
құқықтары саласында жоғары халықаралық 
талаптарға толық жауап береді деп санала-
ды. Егер бұрын прокурор, әдетте, қылмыстық 
істерді зерделеу кезінде ғана заңдылықты тек-
серсе, енді прокурордың келісімінсіз іс жүргі-
зу шешімінің заңды күші болмайды. Бұл жаңа 
форматтың басты ерекшелігі.

Пилоттық бағдарламаның тиімді жұмыс 
жасауының салдарынан, қылмыстық проце-

ске көптеген адамдарды негізсіз тарту фак-
тілерінің алдын алғанын көрсетеді. Мұн-
дай тәсіл Конституциялық құқықтардың 
бұзылуын 55% - ға төмендетуге әсер етті.

Прокурорлар біліктілік туралы қаулылар-
ды келіскен істер бойынша соттар ақтау үкім-
дерін шығарған жоқ, ал өткен жылдың осын-
дай кезеңінде соттар үш адамды кінәсіз деп 
таныды.

Жаңа заңнама талаптарына сай, пилоттық 
бағдарлама бойынша үш буынды моделіне 
көшу, Еліміздің азаматтарының Конституци-
ялық  құқықтарын қорғауда үлкен рөл атқа-
ратын болады.

Б.М. Сматлаев 
Евразийский национальный университет им. Л.Н. Гумилева, Нур-Султан, Казахстан

Реализация трехзвенной модели досудебного расследования в Республике Казахстан

Аннотация. В данной статье приводятся новеллы Уголовно-процессуального Кодекса Республики 
Казахстан, которые в досудебном расследовании играют большую роль в защите прав и свобод граждан.

Автор проанализировал позиции ученых, судебную практику и законодательство Казахстана и ино-
странных государств, противоречия, имеющиеся в  законодательстве.

В статье раскрываются новеллы в нормах уголовно-процессуального законодательства, а именно: пе-
рехода по пилотной программе на трехзвенную модель уголовного преследования, с введением которого 

планируется снижение привлечения в орбиту уголовного преследования лиц, не причастных к соверше-
нию того или иного преступления.

В результате анализа законодательства Республики Казахстан автор предлагает изменения правового 
режима в Уголовно-процессуальном кодексе.

Ключевые слова: пилотный проект, трехзвенная модель, закон, следствие, суд, полиция, прокурату-
ра, правовая статистика, реформа, уголовное преследование.

B.M. Smatlaev
L.N. Gumilyov Eurasian National University, Nur-Sultan, Kazakhstan 

Implementation of the three-link model of pre-trial investigation in the Republic of Kazakhstan

Abstract. The article presents innovations of the Code of Criminal Procedure of the Republic of Kazakhstan 
which, in pre-trial investigations, play a major role in protecting the rights and freedoms of citizens.

The article justifies the need for special legal regulation of these objects of citizens ‘ rights. The author 
considers positions of scientists, judicial practice and legislation of Kazakhstan and foreign countries. It identifies 
shortcomings and contradictions of legal legislation.

In accordance with the requirements of the new legislation, the transition to a three-link model under the pilot 
program will protect the rights of many citizens in the country, which will practically reduce the responsibility 
of persons who are not involved in crimes in the course of investigations.

As a result of the analysis of the legislation of Kazakhstan, the author  concluded that it is necessary to change 
the legal regime and recently adopted Criminal Procedure Code, which is more or less beneficial for citizens.

Keywords: pilot project, three-tier model, law, investigation, court, police, prosecutor’s office, legal statistics, 
reform, criminal prosecution.

